
Fel Llywodraeth rydym wedi ymrwymo i sicrhau gostyngiad o o leiaf 80% mewn allyriadau
erbyn 2050. Mae'r ynni yr ydym yn ei ddefnyddio a'i gynhyrchu yn rhan allweddol o'n liwybr
datgarboneiddio. Mae gan ynni adnewyddadwy ran bwysig i'w chwarae er mwyn cyrraedd
ein targed datgarboneiddio ac o ystyried fy nghyfrifoldeb dro ynni rwyf am wneud popeth o
fewn fy ngallu i annog pobl i ddefnyddio technolegau carbon.

Y llynedd gosodais dargedau uchelgeisiol ar gyfer cynhyrchu ynni adnewyddadwy yng
Nghymru. Mae'r targedau yn heriol ac eto yn realistig. Rydym yn sefydlu fframwaith polisi a
gwneud penderfyniadau cryf er mwyn helpu i gyrraedd y targedau hyn, o fewn dulliau'r
farchnad sy'n cael eu gweithredu gan Lywodraeth y DU.

Mae buddsoddi mewn technolegau ynni adnewyddadwy yn gyfle i fusnesau reoli eu costau
ynni a dod yn fwy cynaliadwy yn y tymor hwy. Mae'r Cynllun Gweithredu Economaidd yn
pennu ein disgwyliadau gan fusnesau i gefnogi targedau datgarboneiddio ac ynni.

Bydd y gefnogaeth ar gyfer ynni lleol yn cael ei ddarparu drwy Wasanaeth Ynni Llywodraeth
Cymru. Daw hyn &'n gwaith o gefnogi cymunedau ac o gefnogi datgarboneiddio'r sector
cyhoeddus at ei gilydd. Bydd y gwasanaeth newydd yn parhau i gefnogi'r broses o gyflawni
prosiectau ynni lleol sydd o fudd i'r cymunedau y maent ynddynt, gan ddarparu'r cyngor
technegol a masnachol sydd ei angen i sicrhau bod ynni adnewyddadwy lleol yn cael ei
gynhyrchu. Bydd cynyddu'r ynni sy'n cael ei gynhyrchu gan bobl a sefydliadau Cymru yn
cadw yr arian a ddefnyddiwyd yn y gorffennol ar gyfer talu biliau tanwydd o fewn yr economi
leol, gan gyfrannu at lewyrch a chydnerthedd lleol.

Fodd bynnag, ni fydd cynnydd mewn cynhyrchu adnewyddadwy ar ei ben ei hun yn cyflawni
ein targedau datgarboneiddio. Mae'n rhaid inni hefyd leihau y lefelau cynhyrchu o danwydd
ffosil. Ym mis Rhagfyr 2016 amlinellais fy ymrwymiad i leihau ein dibyniaeth ar ynni sy'n
cael ei gynhyrchu o danwydd ffosil, er y bydd Llywodraeth y DU yn parhau i fod yn gyfrifol
am gydsynio cynhyrchu o'r fath uwchben 350MW.

Mae'r pwerau newydd ar gyfer trwyddedu olew a nwy a gawsom ym mis Hydref wedi rhoi
cyfle inni ystyried ein dull o weithio yn y dyfodol ar gyfer echdynnu tanwydd ffosil yng
Nghymru. Lansiwyd ymgynghoriad 12 wythnos gennyf ym mis Gorffennaf ble y bu imi roi
amlinelliad o gynnig i beidio & chaniatau unrhyw drwyddedu olew a nwy yn y dyfodol, gan fy
mod yn credu bod datblygu ffynonellau petrolewm newydd yn mynd yn erbyn ein
hymrwymiad i leihau ein dibyniaeth ar danwydd ffosil.

https://beta.gov.wales/petroleum-extraction-policy-wales
https://beta.llyw.cymru/polisi-echdynnu-petrolewm-yng-nghymru

Mae gwella a sicrhau diogelwch y cyflenwad ynni yn galw am ddefnyddio adnoddau yn well
tra'n cynyddu lefelau cynhyrchu carbon isel diogel a chynhyrchu adnewyddadwy am gost
fforddiadwy.

Mae prosiect Wylfa Newydd yn ddatblygiad carbon isel wedi'i noddi gan Lywodraeth y DU.
Mae'r prosiect hwn yn gynnig unwaith mewn oes i Ogledd Cymru, gyda'r posibilrwydd o
drawsnewidiad economaidd gwirioneddol trwy ddefnyddio ein gallu niwclear presennol a'n
gweithlu dawnus i ddarparu swyddi gwerth uchel nawr ac ar gyfer cenedlaethau'r dyfodol.

Bydd prosiectau niwclear, gan gynnwys adeiladu o'r newydd, gweithredu a cynnal a chadw
a datgomisiynu, yn hwb i'r economi o ran gwaith uniongyrchol ac anuniongyrchol, a gwaith o
dan gontract yn y gadwyn gyflenwi ehangach. Mae'r diwydiant niwclear yng Nghymru wedi
buddsoddi llawer mewn hyfforddiant, a bydd yn parhau i wneud hynny drwy gydweithio a
phartneriaethau gyda sefydliadau addysgol, gan ei fod yn bwriadu datblygu ei weithlu ar
gyfer y dyfodol.

Caiff gwastraff ymbelydrol ei storio'n ddiogel ar hyn o bryd ar y safle o dan drwydded gan
Swyddfa Rheoli Niwclear Llywodraeth y DU. Mae'r broses o storio a gwaredu gwastraff
ymbelydrol o sefydliadau niwclear Cymru yn cael ei reoli'n drylwyr. Mae Llywodraeth Cymru
wedi mabwysiadu polisi o waredu daearegol er mwyn rheoli gwastraff ymbelydrol actifedd
uwch yn ddiogel.



Mae rhaglen waredu ddaearegol Llywodraeth y DU yn ceisio dod o hyd i un safle i waredu y
gwastraff ymbelydrol sy'n dod o Gymru, Lloegr a Gogledd Iwerddon. Dim ond yn wirfoddol
fyddai cyfleuster gwaredu daearegol (GDF) yn cael ei sefydlu yng Nghymru. Golyga hyny
byddai'n rhaid i'r gymuned leol ddangos eu bod yn barod i drafod y posibilrwydd o dderbyn
GDF, ac, yn ddiweddarach, byddai'n rhaid llwyddo gyda prawf o gefnogaeth y cyhoedd.
Byddai'n rhaid i unrhyw GDF fodloni gofynion amgylcheddol, diogelwch a chynllunio trylwyr.

Er mwyn bodloni ein rhwymedigaethau ar gyfer cenedlaethau'r dyfodol mae'n rhaid inni
sicrhau ein bod yn symud tuag at ganlyniadau economi garbon isel mewn Cymru
gyfoethocach, mwy cadarn a chynaliadwy. Bydd hyn yn galw am gymysgedd o ynni
dibynadwy a fforddiadwy yn ogystal & gweithlu dawnus sy'n cael eu cyflogi o fewn sector
ynni carbon isel cynhenid.

